
Ao longo do século XIX, especialmente na segunda metade, coincidindo coas revolucións liberais, se producen en Europa movementos políticos de reafirmación nacional. Na aparición destes movementos sociais e políticos nalgúns territorios europeos, ten unha gran importancia o desenvolvemento dunha identidade cultural común, na que valórase o idioma e o folclore propio.

Música Nacionalista
A música é unha das manifestacións culturais máis importantes do folclore dos pobos, polo que tivo un papel importante nas identidades nacionalistas do século XIX.
A música do nacionalismo é unha prolongación da música do romanticismo, pero engadindo características propias de cada país:
- Uso da música folclórica, das súas melodías, ritmos, harmonías, etc.
- Utilización de contos e lendas en óperas, poemas sinfónicos, balés, etc.
 - A música mantén as características expresivas da música romántica e as súas formas (sonata, concerto, lied, etc.).
Os nacionalismos máis importantes son: ruso, escandinavo, centroeuropeo e español.

NACIONALISMO RUSO
A comezos do século XIX na literatura rusa iniciase unha defensa da súa cultura. A música segue estes movementos nacionalistas. O folclore ruso é o máis rico de Europa.
O iniciador do nacionalismo musical foi Michael Glinka a quen seguiron outros compositores que formaron o "Grupo dos cinco": Balakirev, Borodin, Cui, Mussorgsky e Rimsky Korsakov. Fora deste grupo destaca Peter Tchaikovsky.

Rimsky Korsakov (1844-1908):
É o compositor con máis formación musical. Foi profesor no conservatorio de San Petersburgo. É a figura principal do “Grupo dos cinco”.
Exemplo: O voo do moscón. Ópera O zar Saltán. N. Rimsky Korsakov
Exemplo: Ballet Scherezade. N. Rimsky Korsakov

Mussorgsky (1839-1881):
A súa música é a máis nacionalista. Era moi afeccionado á cultura dos labregos rusos, especialmente da súa música.
Exemplo: Ópera Boris Godunov. Mussorgsky
Exemplo: Cuadros dunha exposición. A meiga Baba-Yaga e A porta de Kiev. Mussorgsky

Tchaikovsky (1840-1893):
É o compositor menos nacionalista, é o máis romántico. Viaxou por Europa e EEUU dirixindo a súa música que era moi apreciada. Músico de gran sensibilidade, sufría frecuentes depresións que reflicte na súa música.
A súa música:
- Música de cámara: Compuxo sonatas de piano, dúos, tríos, etc.
- Música orquestral: Destacan concertos (piano, violín), 6 sinfonías, óperas, pero foi especialmente coñecido polos seus balés: A bela durminte, O lago dos cisnes e O crebanoces.
Exemplo: Serenata para cordas, 1º Mov. Tchaikovsky
Exemplo: Sinfonía nº 2, 4º Mov. Tchaikovsky
Exemplo: Ballet O Crebanoces, danza da fada lambetada. Tchaikovsky

NACIONALISMO ESCANDINAVO
Os países escandinavos: Noruega, Suecia, Finlandia e Dinamarca manifestan a súa identidade no arte, así aparecen a finais do século XIX e comezos do XX importantes compositores como: Edvard Grieg e Jean Sibelius.

Edvard Grieg Noruega (1843- 1907)
Compositor formado musicalmente en Alemania, incorporouse posteriormente ao nacionalismo noruegués. As súas obras serviron de exemplo a compositores nacionalistas noruegueses e tamén doutros países europeos.
Exemplo: Suite Peer Gynt. O amencer. Grieg
Exemplo: Suite Peer Gynt. No reino da montaña. Grieg

Jean Sibelius Finlandia (1865- 1957)
Estudiou no conservatorio de Helsinki, formando parte dende a súa xuventude dos movementos nacionalistas. Figura importante na música nacionalista de comezos do século XX, deixou de compoñer dende os anos vinte ata a súa morte.
Exemplo: Andante festivo. Sibelius
Exemplo: Finlandia. Sibelius

NACIONALISMO CENTROEUROPEO
En Bohemia sempre houbo unha gran tradición musical, moi influída pola música de Alemania. Na segunda metade do século XIX Bedrich Smetana inicia unha música nacionalista baseada na tradición bohemia. Entre os músicos que seguiron este movemento destaca Antón Dvorak.

Bedrich Smetana (1824- 1884)
Smetana rompeu coa música checa que seguía á música de Alemania e desenvolveu unha música nacionalista propia.
Exemplo: O río Moldava, Meu país. Smetana

Antón Dvorak (1841- 1904)
É o compositor nacionalista checo máis importante. Viviu un tempo en EEUU compoñendo unha música nacionalista baseada nas melodías indias e dos escravos negros.
Exemplo: Cuarteto americano, 1º Mov. Dvorak
Exemplo: Sinfonía do novo mundo, 2º Mov. Dvorak

NACIONALISMO en ESPAÑA
A mediados do século XIX a música española experimenta unha renovación. O ambiente musical impúlsase en Madrid coa creación do Conservatorio María Cristina e a inauguración do Teatro da Zarzuela.
A Zarzuela foi moi importante na evolución do nacionalismo español. Os novos compositores dedícanse á composición de zarzuelas como defensa do nacional fronte á ópera italiana.
Francisco Barbieri e o seu amigo Felipe Pedrell defenden unha música nacionalista, exemplo que é seguido por moitos novos compositores.

HISTORIA DA ZARZUELA (Resumo)
Século XVII
A zarzuela naceu no pavillón de caza do Pazo da Zarzuela na época de Felipe IV. Esta corte era moi afeccionada ós espectáculos musicais. Nas representacións nocturnas cortesáns, para distraer, aproveitando os descansos nos intermedios, compañías madrileñas representaban obras que alternaban pasaxes cantados e falados. Os temas das primeiras zarzuelas eran mitolóxicos.
Entre os autores dos textos destacan: Calderón da Barca e Lope de Vega e entre os compositores: Juán Hidalgo.

Século XVIII
Durante este século a zarzuela decae debido a invasión da música italiana, pola chegada dos Borbóns (Felipe V), pois esta corte era moi afeccionada á ópera italiana.
A zarzuela sobreviviu adaptándose ós gustos do Madrid da época, con temas populares que representábanse en funcións nocturnas.
Destacan os libretos de Ramón de la Cruz con música de Antonio Rodriguez de Hita.

Século XIX
A mediados do século a zarzuela viviu un gran desenvolvemento en cidades importantes como Madrid. Moitos compositores reivindican o carácter nacional da zarzuela fronte á ópera italiana.
- Os argumentos son populares, moitas veces cómicos.
- Os temas musicais fanse coñecidos, o público aprendía algunhas das cancións que se volvían populares.

Tipos de zarzuelas:
- Xénero Grande: Son zarzuelas de dous o máis actos. Se representaban no Teatro da Zarzuela. Os argumentos son dramáticos. Destacan os compositores: Francisco Barbieri, Emilio Arrieta.
- Xénero Chico: Son zarzuelas dun só acto. En Madrid o Teatro de Varietes, para abaratar o prezo das entradas, representaba zarzuelas dunha hora, había catro representacións cada tarde. Os prezos eran populares. Os compositores adáptanse ao novo formato. Os argumentos son populares, da vida madrileña. Destacan como compositores: Ruperto Chapí, Federico Chueca, Tomás Bretón.

Felipe Pedrell (1841-1922)
Compositor e musicólogo catalán.
Foi profesor en Barcelona e Madrid, exercendo unha gran influenza sobre os seus alumnos, pola súa defensa dunha música nacionalista.

Francisco Barbieri (1823-1894)
Compositor de óperas, creador de sociedades musicais e director de orquestra. Tamén foi un gran musicólogo que investigou sobre a música española do pasado, rescatando o Cancioneiro de Palacio (do renacemento español). Compuxo numerosas zarzuelas, destacando O barberillo de Lavapiés.
Exemplo: Coro das costureiras. Zarzuela O Barberillo de Lavapiés. Barbieri

Ruperto Chapí (1851-1909)
Formouse primeiro en Alacant, posteriormente, como moitos músicos, instálase en Madrid para ampliar os seus estudios musicais. Consegue unha beca para formarse no estranxeiro (París, Roma). De regreso en Madrid, dedícase á composición de zarzuelas con moito éxito.
A súa música:
Compuxo zarzuelas de ambos xéneros:
- Xénero Grande: "A tempestade", "A bruxa".
- Xénero Chico: "O tambor de Granaderos", "A Revoltosa".
Exemplo: Dúo Felipe e Mari Pepa. Zarzuela A Revoltosa. Chapí

O Nacionalismo Español en Europa
A finais do século XIX compositores novos viaxan a París para coñecer as últimas tendencias musicais. A súa música será coñecida en Europa. Destacan: Isaac Albeniz, Enrique Granados e Manuel de Falla.

Isaac Albéniz (1860-1909)
Foi un neno prodixio dando concertos de piano por España e América. Ao remate dos seus estudios en Bélxica instalouse en París, onde tivo éxito como compositor, especialmente polas súas obras pianísticas de carácter español.
Exemplo: Suite Española, Op. 47. Albéniz 

Enrique Granados (1867-1916)
Despois de rematar os seus estudios de música en Barcelona, trasládase a París onde fai amizade con Albéniz. Regresa a España onde ten moito éxito como compositor.
Perante a primeira guerra mundial, de regreso de New York, do seu estreo da ópera Goyescas, morre polo afundimento do barco por un submarino alemán.
Exemplo: Danza española nº 5, Andaluza. Granados

Manuel de FALLA (Cádiz 1876- Arxentina 1946)
Formouse no conservatorio de Madrid, onde se incorpora as ideas nacionalistas de Pedrell. Falla, como moitos estudantes do Conservatorio de Madrid de finais do século XIX, seguíu aos profesores nacionalistas, que buscaban unha música de raíces propias, sen as influenzas da ópera italiana.
Neste primeiro período nacionalista, Falla compón unha pequena ópera en 2 actos: "La vida breve", coa que obtivo en 1905 o primeiro premio da Real Academia de Belas Artes de Madrid.
Posteriormente Falla instálase en París, onde coñece as últimas tendencias musicais dos compositores máis influintes de comezos do século XX. A partires deste momento Falla incorpórase aos novos movementos musicais do século XX.

O Nacionalismo en Galicia
Nalgunhas zonas de España aparece un nacionalismo independente do español, especialmente en Cataluña, Euskadi e Galicia.
A música do nacionalismo galego ten unhas características propias:
- Utiliza frecuentemente melodías procedentes do folclore galego: cantigas de berce, de traballo, alalás, etc.
- Usa lendas, contos, poemas... da cultura galega.
Entre os compositores galegos deste momento destacan:

Pascual Veiga (1842- 1906)
Foi neno do coro da catedral de Mondoñedo. Traballou como organista en igrexas de Betanzos e Coruña, fundou varios orfeóns e posteriormente foi profesor no Conservatorio de Madrid.
Moi coñecido pola súa Alborada Galega e pola música de Os Pinos con letra de Eduardo Pondal que convertiríase no himno galego.
Exemplo: Alborada galega. Pascual Veiga

Xoán Montes (1840- 1899)
Formouse no seminario de Lugo, deixando a súa formación de sacerdote para adicarse á música. Traballou como pianista, director de Bandas de música e de Corais, á vez que compoñía.
Compuxo música relixiosa e profana. Destaca a súa obra: Seis Baladas Galegas.
Exemplo: Negra sombra, Seis baladas galegas. Xoán Montes

Andrés Gaos (1874- 1959)
Foi un gran interprete de violín, viaxando como concertista por Europa e América. Viviu en Arxentina traballando como profesor e compositor.
Entre as súas composicións destacan a sinfonía Nas montañas de Galicia e a súa serenata Impresión Nocturna.
Exemplo: Impresión nocturna. Gaos 
